
A. INTRODUCIÓN E CONTEXTUALIZACIÓN


Elabórase esta programación para a área de Lingua galega e Literatura, no marco lexislativo da LOMCE (Lei orgánica 8/2013 de 9 de decembro) e do Real decreto 1105/2014 do 26 de decembro, para a consecución dos obxectivos propostos para a área, descritos no decreto vixente para a Educación Secundaria Obrigatoria e o Bacharelato (Decreto 86/2015 do 25 de xuño).

Os Programas de mellora da aprendizaxe e do rendemento poden desenvolverse a partir do 2º curso da ESO, e están destinados a alumnado con dificultades de aprendizaxe non imputables a falta de estudo ou esforzo e coa finalidade de que poidan cursar 4º curso pola vía ordinaria e obter o título de Graduado en ESO.

O Ámbito Lingüístico-Social integra as aprendizaxes relacionadas coa área de Lingua Castelá e Literatura, Lingua Galega e Literatura, Ciencias Sociais Xeografía e Historia.

Este curso académico 2016-2017 o programa vai ser impartido pola profesora Paula Gómez Gómez, integrante do Departamento de Lingua galega e literatura.
B. CONTRIBUCIÓN DO ÁMBITO LINGÜÍSTICO AO DESENVOLVEMENTO DAS COMPETENCIAS CLAVE
Dentro do Ambito Sociolingüístico, os contidos referidos á Lingua Galega e á Lingua Castelá contribúen en igual medida á consecución das competencias básicas da proposta da Unión Europea. Loxicamente, é na Competencia comunicativa onde estas materias teñen maior contribución. Nela, o alumnado debe ser quen de comprender e producir todo tipo de mensaxes orais e escritas, a partir fundamentalmente de usos contextualizados. Ademais, aprenderá a valorar a riqueza que supón o plurilingüismo, desenvolverá, a través da lectura de obras ou fragmentos literarios a súa capacidade estética. No referido á materia de Sociais, esta competencia implica a comprensión de textos con información social e histórica, así como a exposición clara das ideas extraídas destes.

 
As competencias sociais e cívicas nas tres materias, especialmente en Sociais, adquírense co uso dunha metodoloxía participativa que propicie habilidades para participar na vida cívica, asumir os valores democráticos e cumprir os deberes cidadáns.

 
A competencia matemática e en ciencias e tecnoloxía adquírese, fundamentalmente, na materia de Sociais na medida en que se asegura que a dimensión espacial impregna a aprendizaxe dos contidos xeográficos, adquirindo importancia especial o desenvolvemento de procedementos de orientación, localización, observación e interpretación de espazos e a súa representación cartográfica.

Ademais, imponse o estudo de determinadas cuestións a partir da análise de gráficas, diagramas…

 A competencia en conciencia e expresións culturais nas tres materias obtense comprendendo, valorando e, no seu caso, creando, as manifestacións estéticas. Nas materias de Lingua e Literatura concéntrase na literatura, e en Sociais na selección e coñecemento de obras de arte relevantes.

 A competencia dixital obtense cando o alumnado é quen de usar as ferramentas, en soportes variados, para obter información lingüística e sobre os fenómenos sociais e históricos.

 A competencia para aprender a aprender adquírese, nas tres materias, ao perfeccionar a lectura comprensiva, a elaboración de esquemas e resumos, a interpretación das informacións dos diccionarios manuais, etc.

 A competencia en sentido da iniciativa e espírito emprendedor promóvese coa intervención en situacións, reais ou simuladas, exposicións, debates, uso da biblioteca, etc.

C. CONCRECIÓN DOS OBXECTIVOS PARA 3º PMAR:

Os obxectivos do Programa de mellora da aprendizaxe e o rendemento (PMAR) ten os obxectivos xerais da Educación Secundaria.
OBXECTIVOS XERAIS  DA EDUCACIÓN SECUNDARIA
a/ Asumir os seus deberes, coñecer e exercer os seus dereitos, practicar a tolerancia, a cooperación e a solidariedade, exercitarse no diálogo, afianzando os dereitos humanos e a igualade de trato e oportunidades entre mulleres e homes para o exercicio da cidadanía democrática.

b/ Desenvolver e consolidar hábitos de disciplina, estudo e traballo individual e en equipo.

c/ Valorar a diferenza de sexos e a igualdade entre eles; rexeitar todo tipo de discriminación, sexual, persoal ou social; rexeitar os estereotipos e calquera manifestación de violencia contra a muller.

d/ Fortalecer as súas capacidades afectivas en todos os ámbitos, persoais ou relacionais, rexeitar sexismos, violencias e resolver pacíficamente os conflitos.

e/ Desenvolver destrezas básicas na utilización das fontes de información para, con sentido crítico, adquirir novos coñecementos, especialmente no campo das TICS.

f/ Concibir o coñecemento científico como un saber integrado, estruturado en disciplinas, e coñecer e aplicar métodos para identificar problemas en diversos campos de coñecemento e experiencia.

g/ Desenvolver un espírito emprendedor e a confianza en si mesmo, participación, sentido crítico, iniciativa e capacidade para aprender a aprender, planificar, tomar decisión e asumir responsabilidades.

h/ Comprender e expresar por escrito e oralmente nas linguas galega e castelá textos e mensaxes complexas e iniciarse na lectura e na literatura.

i/ Comprender e expresarse nunha ou máis linguas estranxeiras de maneira apropiada. 
j/ Coñecer, valorar e respectar a historia propia e allea, o patrimonio artístico e cultural e as persoas que realizaron achegas importantes á cultura e sociedade galega e mundial.

k/ Coñecer o funcionamento do propio corpo e o alleo, respectar as diferenzas, afianzar hábitos de saúde corporais e incorporar a educación física e o deporte para favorecer o desenvolvemento persoal e social. Coñecer a dimensión humana da sexualidade en toda a súa diversidade. Contribuír á conservación e mellora dos seres vivos e o medio ambiente.

l/ Apreciar a creación artística e comprender as linguaxes das diversas manifestacións artísticas.

m/ Coñecer os aspectos básicos do patrimonio lingüístico, cultural histórico e artístico de Galicia, participar na súa mellora e respectar a diversidade lingüística e cultural.

n/ Coñecer e valorar a importancia do uso do noso idioma como elemento fundamental para manter a nosa identidade e como medio de relación interpersoal e expresión de riqueza cultural nun contexto plurilingüe, con especial destaque á comunidade lusófona.

D. CONCRECIÓNS PARA CADA ESTÁNDAR DE APRENDIZAXE
Relación entre obxectivos de etapa, contidos, estándares de aprendizaxe, grao mínimo de consecución e competencias clave.
	Obxectivos
	Contidos
	Estándares aprendizaxe
	Grao mínimo de consecución do estándar
	Competencias clave

	Bloque1. Comunicación oral: escoitar e falar

	a

b

g
	B1.1. Comprensión e interpretación de textos orais de diferente tipoloxía (medios de comunicación audiovisual, expositivos, argumentativos…).


	ASLB1.1.1. Comprende o sentido de texto dos medios de comunicación, distinguindo información, persuasión e opinión.

ASLB1.1.2. Comprende a estrutura e resume textos expositivos e argumentativos
	Comprende e interpreta textos orais dos medios de comunicación.

Distingue as partes dos textos expositivos e argumentativos e pode resumilos.
	· CCL

· CCL

	a

b

d
	B1.2. Desenvolvemento de habilidades de escoita activa con actitude de interese, cooperación e

respecto ante intervencións orais.


	ASLB1.2.1. Escoita de forma activa, comprende o sentido global de textos orais .

ASLB1.2.2. Anticipa ideas e infire datos do emisor e do contido do texto analizando fontes de procedencia non verbal.
	Respecta as regras de interacción e comprende textos orais.

Recoñece elementos extralingüísticos e pode relacionalos co texto.


	· CCL

· CCL

	a

b

d
	B1.3. Participación activa en situación do ámbito académico que xeren intercambio de opinións.


	ASLB1.3.1. Participa activamente en debates, coloquios…repectando as regras de intervención, interacción e cortesía. 

ASLB1.3.2. Avalía as intervencións propias e alleas.
	Produce textos orais coherentes, cohesionados e correctos fonética e prosodicamente e respecta as regras de interacción.

Pode usar unha guía para valorar as producións propias e alleas.


	· CCL

· CSC

	b

e

f

g
	B1.4. Utilización de estratexias para falar en público.
	ASLB1.4.1. Organiza o contido, elabora guións previos á intervención oral.

ASLB1.4.2. Pronuncia con corrección e claridade.
	Selecciona un tema e  planifica as ideas antes da intervención. 

As intervencións realízanse cunha dicción clara e modulando a voz.
	· CCL

· CSC

· CCL



	e
	B1.5. Construción, coa axuda das TIC, de textos orais de diversa tipoloxía.
	ASLB1.5.1. Constrúe, coa axuda das TIC, textos orais de diversa tipoloxía.
	Usa a información das TIC para integrala nos seus discursos.
	· CCL

	Bloque 2. Comunicación escrita: ler e escribir

	b

h
	B2.1. Comprensión e interpretación de textos escritos de diversa tipoloxía (medios de comunicación, expositivos, argumentativos…).


	ASLB2.1.1. Comprende e interpreta textos de diversa tipoloxía, identificando algún dos seus trazos tipolóxicos máis relevantes.
	Comprende e interpreta textos escritos nas dúas linguas e distingue a súa tipoloxía partindo dos seus trazos básicos. 
	· CCL



	h


	B2.2. Identificación do tema, a estrutura e a intención de textos escritos de diversa tipoloxía.


	ASLB2.1.1. Identifica o sentido global do texto, as ideas principais e secundarias, así como a estrutura comunicativa e a intención do emisor
	Le e comprende de forma global textos e identifica as ideas principais e secundarias cunha serie de preguntas e progresa cara unha comprensión autónoma.


	· CCL



	e
	B2.3. Uso das bibliotecas e as TIC para obter, organizar e seleccionar información.
	ASLB2.3.1. Usa as bibliotecas e as TIC para obter, organizar e seleccionar información.

	Localiza fontes de información diversas para documentarse sobre o tema proposto de forma autónoma.
	· CD



	e

h
	B2.4. Produción, en calquera soporte, de textos de diversa tipoloxía.
	ASLB2.3.1. Produce textos de diversa tipoloxía, partindo de modelos e de xeito autónomo, axustándose ás normas ortográficas e gramaticais que proporcionan unha comunicación fluída.
	Comprende as pautas de planificación da produción escrita, aplícaas e produce textos ordenados, cohesionados e correctos gramaticalmente e preséntaos de forma limpa e pulcra.
	· CD

· CCL



	e
	B2.5. Uso das TIC como medio de comunicación social a través da escritura.
	ASLB2.4.1.  Coñece e utiliza as ferramentas TIC para intercambiar opinións sobre escritos alleos e escribir e dar a coñecer os propios en blogs, redes sociais de lectores e escritores.


	Utiliza as TIC para a produción de textos.


	· CCL

· CSC

· CCEC

· CD

	h

o
	B2.6. Uso dun léxico amplo e preciso.
	ASLB2.4.2. Usa un léxico amplo, preciso e axeitado á situación comunicativa, incorporando palabras do rexistro formal da lingua.
	Utiliza un vocabulario amplo nas dúas linguas.


	· CCL

	Bloque 3. Funcinamento da lingua

	h

o
	B3.1. Coñecemento e uso das regras ortográficas e morfolóxicas dos idiomas galego e castelán.
	ASLB3.1.1. Recoñece e corrixe erros ortográficos e gramaticais en textos propios e alleos, aplicando os coñecementos adquiridos para mellorar a produción de textos nas súas producións orais, escritas e audiovisuais.
	Identifica a maioría de erros ortográficos e gramaticais dun texto e corríxeos de xeito autónomo.


	· CCL



	h
	B3.2. Recoñecemento das distintas clases de palabras e das principais unidades e funcións sintácticas.


	ASLB3.2.1. Recoñece as distintas clases palabras e as funcións sintácticas.
	Distingue as clases de palabras nun texto e coñece as funcións sintácticas.
	· CCL



	h
	B3.3. Coñecemento dos principais conceptos de lexicoloxía e semántica.
	ASLB3.3.1. Coñece os principais conceptos de léxico e semántica.
	Distingue os principais fenómenos que atinxen ao léxico e semántica.
	· CCL



	Bloque 4. Educación literaria

	h

l
	B4.1. Identificación e comprensión das distintas épocas e períodos da literatura galega desde as súas orixes na Idade Media ata 1916.
	ASLB4.1.1. Comprende e explica razoadamente as distintas épocas e períodos da literatura galega desde a Idade Media ata 1916 e sinala os seus principais trazos característicos.
	Le un texto de forma comprensiva e discirne as súas características básicas e descríbeo empregando as súas propias palabras e achegando exemplos.
	· CCL



	h

l
	B4.2. Selección, lectura autónoma e comentario de textos representativos da literatura galega desde a Idade Media ata 1916.
	ASLB4.2.1. Le e comenta, de forma guiada, obras ou textos representativos da literatura galega desde a Idade Media ata 1916, resume o seu contido, sinala os seus trazos característicos definitorios e relaciónaos co contexto histórico, cultural e sociolingüístico do período da literatura galega correspondente.


	Le de forma comprensiva e comenta a partir de preguntas guía unha serie de textos analizando os seus trazos máis destacables e amosando interese pola literatura en xeral.


	· CCL



	h

l
	B4.3. Lecturas expresivas e comprensivas, audicións e lecturas dramatizadas de textos narrativos, poéticos, teatrais e ensaísticos representativos da literatura galega desde a Idade Media ata 1916.
	ASLB4.3.1. Le expresiva, comprensiva e/ou dramatizadamente textos narrativos, poéticos, teatrais e ensaísticos representativos da literatura galega desde a Idade Media ata 1916.
	Fai lecturas comprensivas dos textos propostos, empregando unha entoación e pronuncia axeitadas.


	· CCL



	h

l

n

c
	B4.4 Aproximación aos xéneros literarios e ás obras máis representativas da literatura española da Idade Media ao Século de Ouro a través da lectura e explicación de fragmentos significativos e, de ser o caso, textos completos. Reflexión e superación de estereotipos de xénero, clase, crenzas, etc.
	ASLB4.4.1.  Le e comprende unha selección de textos literarios, en versión orixinal ou adaptados, e representativos da literatura da Idade Media ao Século de Ouro, identificando o tema, resumindo o seu contido e interpretando a linguaxe literaria.
	Le de forma comprensiva e comenta a partir de preguntas guía unha serie de textos analizando os seus trazos máis destacables e amosando interese pola literatura en xeral.


	· CCL

	l

n
	B4.5. Lectura de textos da literatura universal de todas as épocas.
	ASLB4.5.1 Valora algunha das obras de lectura libre, resumindo o contido, explicando os aspectos que máis chamaron a súa atención e o que a lectura lle achegou como experiencia persoal.
	Amosa interese pola lectura como fonte de lecer e interpreta os aspectos máis salientables da mesma.
	· CCL

	Blque 5. O medio físico e o espazo humano

	b

e

f

g

h
	B5.1. Coñecemento dos espazos xeográficos do mundo, España e Galicia.
	ASLB5.1.1. Coñece os espazos xeográficos do mundo.

ASLB5.1.2. Coñece os espazos xeográficos de España e de Galicia
	Identifica os principais espazos xeográficos do mundo.

Identifica os principais espazos xeográficos de España e Galicia.
	· CSC

· CSC

	a

b

e

f

g

l

h
	B5.2. A organización política e administrativa de España e Galicia.
	ASLB5.2.1. Coñece a organización política de España e Galicia.
	Entende a organización política e administrativa de España e Galicia.
	· CSC

	b

e

c

f

g

h
	B5.3.A actividade económica: sectores primario, secundario e terciario.


	ASLB5.3.1. Compara a poboación activa de cada sector en diversos países e analiza o grao de desenvolvemento que amosan estes datos.

ASLB5.3.2. Diferencia os sectores económicos europeos.
	Coñece os sectores da actividade económica e comprende a súa relación co grao de desenvolvemento.
	· CCL

· CMCCT

· CD

· CAA

· CSC

	b

e

f

g

h
	B5.4. Sistemas económicos do mundo.
	ASLB5.4.1 Diferencia aspectos concretos e a súa interrelación dentro dun sistema económico.
	Coñece as principais características dos sistemas económicos.
	· CCL

· CSIEE

· CCL

· CAA

· CSC

	b

c

e

f

g

h

l

m

ñ
	B5.5. Aproveitamento dos recursos naturais: desenvolvemento sustentable.
	ASLB5.5.1 Define o desenvolvemento sustentable e describe conceptos clave relacionados con el.
	Comprende o concepto de desenvolvementos sustentable e os factores que inflúen  nel.
	· CCL

· CMCCT

· CD

· CAA

· CSC

	b

c

e

f

g

h

m
	B5.6. Causas do desenvolvemento desigual no mundo. A débeda externa. O subdesenvolvemento.
	ASLB5.6.1 Coñece os conceptos de desenvolvemento e subdesenvolvemento e comprende as súas causas.
	Relaciona os distintos aspectos estudados co desenvolvemento e subdesenvolvemento.
	· CAA

· CCL

· CSC

· CSIEE

· CD

	 Bloque 6. A historia

	f

g

h

l

n
	B6.1. Conceptos de Idade Moderna, Renacemento e Humanismo
	ASLB6.1.1 Distingue modos de periodización histórica e identifica trazos do Renacemento e do Humanismo na historia europea, a partir de fontes históricas de diversos tipos.
	Coñece as características principais do Renacemento e Humanismo.
	· CSC

· CCEC

· CAA

· CCL

	l

n

ñ
	B6.2. A arte renacentista e barroca
	ASLB6.2.1 Coñece obras e legado de artistas, humanistas e científicos da época.
	Identifica as obras artísticas máis salientables do período renacentista e barroco.
	· CSC

· CCEC

· CMCCT

· CCL

	a

c

d

g

l
	B6.3. O estado moderno: monarquías parlamentarias, autoritarias e absolutas.
	ASLB6.3.1  Distingue as características de réximes monárquicos autoritarios, parlamentarios e absolutos.
	Entende as características definitorias dos reximes monárquicos autoritarios, parlamentarios e abbsolutos.
	· CSC

· CAA

	f

g

h

l

m
	B6.4. Os descubrimentos e a conquista de América.
	ASLB6.4.1. Explica as causas que conduciron á descuberta de América para Europa, a súa conquista e a súa colonización.


	Entende as causas da conquista e colonización de América.
	· CSC

· CMCCT

· CAA

· CCL

	g

l
	B6.5. Conflitos europeos na época dos Austrias.
	ASLB6.5.1. Analiza as relacións entre os reinos europeos que conducen a guerras como a dos "Trinta Anos".
	Coñece as relacións entre os reinos europeos na época dos Austrias.
	· CSC

· CAA


1. TEMPORALIZACIÓN
Distribuirase a materia dos seis bloques de contidos de xeito que en cada unha das avaliacións se vexa a parte proporcional de cada un dos bloques. No referido aos dos primeiros (Comunicación oral e escrita), especialmente transversais ás tres materias que compoñen o ámbito, impartiranse como parte substancial dos outros catro, máis específicos das materias Lingua Galega e Literatura e Lingua Castelá e Literatura (bloques 3 e 4) e Xeografía e Historia (bloques 5 e 6).

2. GRAO MÍNIMO DE CONSECUCIÓN PARA SUPERAR A MATERIA
· 
Comprede e interpreta textos orais de diferente tipoloxía.

· Participa activa e respectuosamente en situacións que supoñan unha intervención oral.

· Comprende, interpreta e produce textos escritos de diferente tipoloxía e en diferentes soportes.

· Usa as bibliotecas e as TIC para obter, organizar e seleccionar información.

· Usa un léxico amplo e preciso.

· Coñece e usa as regras ortográficas e morfolóxicas dos idiomas galego e castelán.

· Coñece de xeito básico a morfosintaxe, a semántica e a lexicoloxía.

· Coñece  os principais xéneros e autores das literaturas galega e castelá desde a Idade Media até a Ilustración.

· Coñece os espazos xeográficos do mundo, España e Galicia.

· Coñece os tres sectores da actividade económica.

· Coñece os conceptos relacionados co subdesenvolvemento e o desenvolvemento sustentable.

· Coñece os conceptos de Idade Moderna, Humanismo e Renacemento.

· Coñece  as principais características das artes renacentista e barroca.

· Coñece os descubrimentos e a conquista de América.

· Coñece as principais características do Estado Moderno.

3. PROCEDEMENTO E INSTRUMENTOS DE AVALIACIÓN
Os estándares de aprendizaxe avaliaranse cunha ampla variedade de probas ou a través da observación na aula, adaptando sempre os instrumentos e procedementos de avaliación non só ás características específicas de cada estándar, senón tamén ás circunstancias do proceso de ensino-aprendizaxe: características grupais e individuais, momento do curso... Preténdese flexibilizar o proceso de avaliación e integralo dun xeito coherente no proceso de ensino-aprendizaxe. Deste xeito estableceranse os seguintes procedementos e instrumentos de avaliación:
· Observación sistemática: escalas de observación, listados de control, diarios de clase.
· Análise das producións do alumno: cadernos de clase, textos escritos, resumos, producións orais, gráficas e diagramas, mapas, traballos de investigación.
· Intercambios orais cos alumnos: diálogos, debates, postas en común.
· Probas específicas: orais, escritas, obxectivas, abertas, exposición dun tema.
· Cuestionarios.
· Autoavliación: do propio alumno ou entre o grupo-clase
E. CONCRECIÓNS METODOLÓXICAS.

A metodoloxía empregada será enmarcada dentro da concepción construtivista do ensino, creando contextos que posibiliten a aprendizaxe significativa e fomentando a participación activa do grupo de alumnos e alumnas -e ensinándolles a participar- na adquisición de coñecementos.

O traballo virá adecuado sempre aos coñecementos previos dos estudantes, procurando activar eses coñecementos nunha motivación oportuna. Para iso é imprescindible asumir a diversidade de intereses, de necesidades e de capacidades que os alumnos e as alumnas do grupo teñan, a fin de coñecer o seu estilo de aprendizaxe: en que grupos traballa mellor, cal é o seu ritmo, cómo aprende (razoando, memorizando…), cales son os seus reforzos, os seus intereses, etc.

Na medida do posible, tentaremos de producir o máximo axuste entre a avaliación inicial (o que xa saben), a secuencia de contidos (grao de complexidade crecente das actividades) e o seu estilo de aprendizaxe; desde xeito, estaremos conseguindo a mellor metodoloxía para facer que cada alumna/o progrese na súa aprendizaxe e que supere as súas dificultades.

Empregarase unha metodoloxía activa; as explicacións teóricas serán o soporte mínimo para que o alumnado realice un amplo número de actividades. As áreas serán globalizadas: buscarase unha conexión coas outras áreas sempre que sexa posible. O texto que se propón para un comentario pode proceder de numerosas fontes. O mesmo sucede coa redacción, pode ser: escribir unha carta comercial, unha solicitude de emprego, unha carta de presentación... Considerando as carencias que presenta este alumnado na área instrumental básica do ámbito, engadiranse ós contidos de cada nivel exercicios que sirvan para reforzar a ortografía, o léxico e a expresión en xeral. Co fin de incentivar a lectura, ampliar léxico, mellorar a expresión e comprensión lectora, poderanse dedicar ata dúas horas semanais á lectura na aula de obras seleccionadas polo profesor e que se consideren adaptadas ó nivel do alumnado.

Neste ámbito é indispensable a vinculación a contextos reais para a aplicación dos conceptos máis abstractos co fin de mellorar o desenvolvemento xeral do alumnado. Para iso, as tarefas competenciais propostas facilitarán este aspecto e permitirán a contextualización de aprendizaxes en situacións cotiás e próximas aos alumnos.
F. MATERIAIS E RECURSOS DIDÁCTICOS.

Os materiais serán todos aqueles que se consideren axeitados: material escrito variado, todo tipo de material audiovisual; as TIC terán un papel fundamental e o alumnado, coa orientación da profesora, aprenderá a buscar e seleccionar información en internet, desbotando a que considere irrelevante. Traballarase moito a oralidade, máis doada de tratar que nun grupo máis grande, por medio de debates, exposicións, dramatizacións e todo aquilo que o profesorado, ou o propio alumnado, considere interesante.
G. CRITERIOS SOBRE A AVALIACIÓN, CUALIFICACIÓN E PROMOCIÓN DO ALUMNADO.

A avaliación ha de vir marcada polos tres momentos, citados anteriormente, que definen o proceso continuo de ensino-aprendizaxe:

1) Avaliación inicial: Realízase ao comezo do proceso para obter información sobre a situación de cada alumno e alumna, e para detectar a presenza de erros conceptuais que actúen como obstáculos para a aprendizaxe posterior. Isto levará unha atención ás súas diferenzas e unha metodoloxía adecuada para cada caso.

2) Avaliación formativa: Tipo de avaliación que pretende regular, orientar e corrixir o proceso educativo, ao proporcionar unha información constante que permitirá mellorar tanto os procesos como os resultados da intervención educativa. É, xa que logo, a máis apropiada para ter unha visión das dificultades e dos procesos que se van obtendo en cada caso. Coa información dispoñible valórase se se avanza adecuadamente cara á consecución dos obxectivos expostos. Se nalgún momento detéctanse dificultades no proceso, tratarase de pescudar as súas causas e, en consecuencia, adaptar as actividades de ensino-aprendizaxe.

3) Avaliación sumativa: Trátase de valorar os resultados finais de aprendizaxe e comprobar se os alumnos e alumnas adquiriron os contidos e competencias básicas que lles permitirán seguir aprendendo cando se enfronten a contidos máis complexos.

CRITERIOS DE AVALIACIÓN
Recóllense aquí os criterios de avaliación expostos no apartado D. Sinálanse os seguintes criterios de avaliación para cada un dos bloques de contidos.
Bloque 1. Comunicación oral

B1.1. Escoitar de forma activa, comprender, interpretar e valorar textos orais de diferente tipoloxía (medios de comunicación, expositivos, argumentativos…).

B1.2. Escoitar de forma activa con actitudes de respecto e interese.

B1.3. Participar e valorar intervencións en debates, coloquios e conversas.

B1.4. Aplicar técnicas e estratexias para falar en público, en situacións formais ou informais, de forma individual ou en grupo.
B1.5. Coñecer e aplicar, con axuda das TIC, técnicas e estratexias para realizar exposicións orais planificadas.

Bloque 2. Comunicación escrita

B2.1. Comprender e interpretar textos escritos de diferente tipoloxía (medios de comunicación, expositivos, argumentativos, narrativos, descritivos).

B2.2. Identificar o tema, os subtemas e a estrutura comunicativa dos textos expositivos e explicativos.
B2.3. Usar, de maneira case autónoma, os recursos que ofrecen as bibliotecas e outros recursos relacionados coas TIC para obter, organizar e seleccionar información.
B2.4. Producir, en calquera soporte, textos de diferente tipoloxía.

B2.5. Utilizar as TIC como un medio de comunicación e interrelación social a través da escritura.
B2.6. Usar un léxico amplo e preciso.

Bloque 3. Funcionamento da lingua.

B3.1. Coñecer as regras ortográficas e morfolóxicas dos idiomas galego e castelán.

B3.2. Coñecer as distintas clases de palabras e as súas funcións sintácticas.

B3.3. Coñecer os principais conceptos de léxico e semántica.

Bloque 4. A literatura.

B4.1. Identificar e comprender as distintas épocas e períodos da literatura galega desde as súas orixes na Idade Media ata 1916. 

B4.2. Seleccionar, ler autonomamente e comentar textos representativos da literatura galega desde a Idade Media ata 1916 e relacionar o seu contido co contexto histórico, cultural e sociolingüístico de cada período. 

B4.3. Ler expresiva e comprensivamente, facer audicións e ler dramatizadamente textos narrativos, poéticos, teatrais e ensaísticos da literatura galega desde a Idade Media ata 1916.

B4.4. Comprender textos literarios representativos da literatura da Idade Media ao Século de Ouro recoñecendo a intención do/da autor/a, relacionando o seu contido e a súa forma cos contextos socioculturais e literarios da época, identificando o tema, recoñecendo a evolución dalgúns tópicos e formas literarias, e expresando esa relación con xuízos persoais razoados.

B4.5. Ler e comprender fragmentos ou obras da literatura española e universal de todos os tempos e da literatura xuvenil, próximas aos propios gustos e ás súas afeccións, amosando interese pola lectura.

Bloque 5. O medio físico e o espazo humano.

B5.1. Coñecer os espazos xeográficos do mundo, España e Galicia.

B5.2. Coñecer a organización administrativa e territorial de España e de Galicia.

B5.3 Coñecer os sectores primario, secundario e terciario da economía.

B5.4. Coñecer as características de diversos tipos de sistemas económicos. 

B5.5. Entender a idea de desenvolvemento sustentable e as súas implicacións. 

B5.6. Analizar gráficos de barras por países e textos onde se reflictan os niveis de consumo, o comercio desigual e a débeda externa entre países en desenvolvemento e os desenvolvidos.
Bloque 6. A historia.

B6.1. Comprender a significación histórica do Renacemento e Humanismo en Europa.

B6.2. Coñecer a importancia da arte renacentista e barroca.

B6.3. Comprender a diferenza entre os reinos medievais e as monarquías modernas.

B6.4. Entender os procesos de conquista e colonización, e as súas consecuencias.

B6.5. Coñecer trazos das políticas internas e as relacións exteriores dos séculos XVI e XVII en Europa.
CRITERIOS DE CUALIFICACIÓN E PROMOCIÓN
Para obter unha avaliación final positiva, serán requisitos imprescindibles os seguintes:

- A superación das probas escritas (unha, como mínimo, por avaliación e materia) e, no seu caso, orais, realizadas ao longo do curso: 80% da nota final da avaliación. Nas probas escritas valorarase, ademais dos coñecementos demostrados, a corrección expresiva (ortografía, presentación, puntuación…). 

- Valorarase o traballo diario, o interese da alumna/o pola materia, o comportamento, a participación en clase, a boa presentación, limpeza e orde dos traballos, cadernos e exames: 20%

Neste apartado valorarase a actitude da alumna/o; que acuda a clase co material, que o utilice na aula e o conserve en bo estado; a presentación dun caderno pulcro, ordenado e con todos os exercicios feitos na clase.

O alumno ha de superar as probas que o profesor dispoña con respecto á/s lectura/s obrigatorias de cada avaliación.

 A cualificación final resultará da media das cualificacións obtidas en cada materia do ámbito e supoñerá a superación de cada unha das materias.

A final de curso, ou despois de cada trimestre, poderase establecer unha proba para recuperar aquelas partes da materia non superadas nas avaliacións correspondentes.

AVALIACIÓN EXTRAORDINARIA DE SETEMBRO

Para a avaliación extraordinaria de setembro establécense os seguintes puntos:
· Só se terá en conta para a cualificación o exame realizado.

· Serán materia de exame as lecturas obrigatorias marcadas durante o curso.

· O profesor que así o estime poderá mandar traballo de verán a aquel alumnado que non superarse a convocatoria de xuño.

H. INDICADORES DE LOGRO PARA AVALIAR O PROCESO DO ENSINO E A PRÁCTICA DOCENTE.
Para avaliar o proceso de ensino e a práctica docente teranse en conta os seguintes aspectos:

· Coordinación do grupo de alumnado.

· Planificación das tarefas: dotación de medios e tempos e distribución dos mesmos.

· Ambiente de traballo e participación do alumnado. 

· Selección do xeito de elaboración de actividades.

Teranse en conta os seguintes indicadores co fin de establecer unha avaliación de todo o proceso.-


-Relación entre obxectivos e estándares de aprendizaxe.


-Adecuación de obxectivos e contidos coas necesidades reais.


-Adecuación de medios e metodoloxía coas necesidades reais.


-Relación entre os contidos esixidos e as actividades de avaliación.

Para este proceso valerémonos da seguinte táboa:

TABOA DE INDICADORES PARA AVALIAR A PRACTICA DOCENTE

	
	SI/NON. Por que?

	Os obxectivos marcados son axeitados ás capacidades e intereses do alumnado
	

	O alumnado ten claros os obxectivos
	

	As competencias foron traballadas, gradadas e desenvolvidas
	

	Os contidos foron adaptados ás peculiaridades do alumnado
	

	A metodoloxía é estimulante para o alumnado e eles a consideran axeitada
	

	Os materiais e recursos son axeitados
	

	Motivouse o alumnado
	

	Logramos a implicación das familias
	

	O equipo docente traballou coordinadamente e asumindo pautas compartidas
	

	As actividades foron axeitadas ás capacidades do alumnado
	

	Traballaronse os estandares de aprendizaxe 
	

	A axuda prestada foi axustada ás necesidades do alumnado
	

	Temos dado a posibilidade de interactuar entre iguais
	

	Tiveron cabida as iniciativas persoais do alumnado
	

	O desenvolvemento  das actividades axustouse ao que se programou
	

	A organizacion dos espazos da aula favorece o traballo tanto individual como colectivo, asi como o desenvolvemento de tarefas e metodoloxías diversas
	

	O uso das novas tecnoloxías foi axeitado tanto para o alumnado como para as explicacións e usos de recursos por parte do profesorado
	


INSTRUMENTOS PARA LEVAR A CABO ESTA AVALIACIÓN

· Autorreflexión do profesorado sobre a súa práctica docente

· Análise do cumplimento dos diversos aspectos da programación 

· Análise dos resultados académicos

· Reunións de departamento, equipo docente e CCP

· Enquisas persoais ou anónimas ao alumnado sobre diferentes aspectos. 

I. ORGANIZACIÓN DAS ACTIVIDADES DE SEGUIMENTO, RECUPERACION E AVALIACIÓN DAS MATERIAS PENDENTES.

A profesora ou profesor encargada do Ámbito Lingüístico e Social de 3º será a encargada/o de realizar as actividades de seguimento e recuperación do ámbito pendente. Será así mesmo a encargada/o de valorar se o alumno ou alumna co Ámbito de 2º suspenso está en condicións de superar dito ámbito.

De non superar o ámbito de 2º na convocatoria ordinaria terá que presentarse...


En todo caso se supera o ámbito de 3º considérase recuperado o de 2º

J. ORGANIZACIÓN DOS PROCEDEMENTOS PARA ACREDITAR OS COÑECEMENTOS PREVIOS NO BACHARELATO

Este apartado non afecta nesta programación.
K. DESEÑO DA AVALIACIÓN INICIAL E MEDIDAS A TOMAR SEGUNDO RESULTADOS
O proceso de ensinanza e aprendizaxe dos alumnos e alumnas diríxese cara unha serie de obxectivos valiosos, o que implica que debemos partir dunha avaliación inicial, que nos permita coñecer o punto do cal partimos e sobre o que se irán operando os cambios para a aprendizaxe.

O coñecemento dos niveis, características e necesidades do alumnado permitirán tomar unha serie de decisións relativas a:

· Planificación e programación das actividades docentes.

· Adopción de medidas de atención á diversidade na aula.

· Metodoloxías a empregar.

Ao tratarse de decisións que afectan a un equipo docente é necesario que exista un intercambio de opinión e información entre os membros do equipo educativo. A avaliación  inicial do alumnado é un primeiro paso no proceso de avaliación continua que leva a cabo o equipo docente.
O proceso de avaliación inicial esixe que se atenda máis aos posibles recursos e capacidades do alumnado que ás posibles deficiencias que presenten aínda sen esquecer estas.. Parece ser máis produtivo analizar as expectativas e intereses, as potencialidades que posúen alumnas e alumnos, co fin de proporcionarlles unha educación adaptada, que simplemente “ constatar o baixo nivel que posúen”.

PROCEDEMENTOS PARA A AVALIACIÓN INICIAL (NA ESO)
No caso do PMAR de 3º, é probable que a profesora/or xa coñeza o alumnado do curso pasado e poida partir dese coñecemento previo.

En todo caso en ESO a avaliación inicial realizarase a través da observación directa do alumnado por parte do profesor/a para ver se as súas compentencias se adecúan ao esixible no nivel correspondente. 
Esta observación será a través das actividades de aula e se o profesor/a o considera oportuno mediante probas escritas ou orais nas que o alumno ou alumna poida amosar as súas competencias. Como complemento traballarase en grupos que poderán indicarnos as tendencias xerais do alumnado. Realizaranse asemade simulacións de situación, debates…
Vense realizando a avaliación inicial durante o mes de outubro, xa que isto nos permite facilitar pautas para a adaptación do proxecto curricular ás características  e necesidades do alumnado.

Será nesta reunión incial do equipo docente onde se expoñerá toda a información recabada polo profesorado na aula durante todo o período de avaliación incial co fin de recomendar as medidas compensatorias (agrupamento, apoio, PROA) para aquel alumnado que se considere que o necesita.

L. MEDIDAS DE ATENCIÓN Á DIVERSIDADE

O PMAR xa é en si mesmo unha medida de atención á diversidade. Non obstante é evidente que dentro dese grupo o alumnado segue a ser diverso e as súas carencias diferentes e provocadas por diferentes motivos. De aí que as medidas de atención á diversidade neste grupo han de ir enfocadas en dous aspectos:


1. Paliar as diferenzas cognitivas que poida haber con respecto ao resto dos grupos do mesmo nivel, para que a súa integración en 4ºESO sexa positiva.

2. As necesidades individuais para acadar o nivel competencial esixido.

Fundamentalmente intentaranse tomar as seguintes medidas:
· Identificar os alumnos ou as alumnas que necesitan un maior seguimento ou personalización de estratexias no seu proceso de aprendizaxe. 

· Saber as medidas organizativas a adoptar. (Planificación de reforzos, situación de espazos, xestión de tempos grupais para favorecer a intervención individual). 

· Establecer conclusións sobre as medidas  curriculares a adoptar, así como sobre os recursos que se van empregar. 

· Analizar o modelo de seguimento que se vai utilizar con cada un deles. 

· Acoutar o intervalo de tempo e o modo en que se van avaliar os progresos destes estudantes. 

· Fixar o modo en que se vai compartir a información sobre cada alumno ou alumna co resto de docentes que interveñen no seu itinerario de aprendizaxe; especialmente, co titor.  
M. CONCRECIÓN DOS ELEMENTOS TRANSVERSAIS
Os elementos tranversais serán vistos na programación de PMAR de xeito continuado ao longo do curso. Traballándoos sempre con materiais adecuados ao nivel do alumnado. Así:

A comprensión lectora e a expresión oral e escrita son contidos específicos do ambito lingüístico e social e polo tanto traballaranse en todo momento segundo xa se determina nesta programación. Desenvolvendo especialmente as competencias: CC, CAA

A comunicación audiovisual é fundamental hoxe en día para o desenvolvemento competencial do alumnado. Nós traballaremos este elemento sobre todo a través de presentacións, audicións, visualización de filmes..., coa finalidade de que o alumnado visione de forma crítica e reflexiva todo tipo de material adecuado ao seu desenvolvemento congnitivo. Tamén coa perspectiva de que elaboren eles/elas o seu propio material audiovisual. Este traballo incidirá especialmente no desenvolvemento das seguintes competencias: CC, CMCT, CD, CCEC

A tecnoloxía da Información e comunicación estará presente ante todo na procura e rexistro de información para elaboración de traballos e para profundizar nos contidos vistos na aula. Incidindo no desenvolvemento das seguintes competencias: CAA, CMCT, CSIEE

O emponderamento traballarémolo sobre todo no comentario de textos seleccionados, debates, visionado crítico de materiais audivisuais, buscando a postura reflexiva do alumnado, de xeito que favoreza a súa posición no mundo e a súa autoestima. Así como a postura  solidaria cos colectivos máis desfavorecidos. Con este elemento traballamos tamén as competencias: CSS, CCEC, CC.
A educación cívica e constitucional traballarémola tamén a través de textos seleccionados, visionado ou escoita de material audiovisual, producións propias do alumnado, etc, coa finalidade de que adquiran dende unha perspectiva crítica valores como a igualdade, a responsabilidade, a solidariedade e a tolerancia. Axudando ao desenvolvendo das competencias CCEC, CSS, CC 

O profesorado será sempre claro referente na dirección ética axeitada que se deba adoptar en cada caso, sen menosprezo da liberdade de pensamento que, dentro dos límites do razoábel, poidan presentar os/as alumnos/as e corrixirá aquelas actitudes e opinións que considere lesivas para os valores cívicos. Intentaremos lograr, entre outros, os seguintes obxectivos:
• Tomar conciencia das situacións de desigualdade económica, cultural, relixiosa, lingüística do mundo entendendo que, máis que un mal inevitábel, son realidades que se poden cambiar. 
• Analizar as causas dos conflitos no mundo, tanto a nivel de relacións interpersoais como a nivel de Estados. Aprender a importancia de resolver as discrepancias a través do diálogo, o respecto e a tolerancia.
N. ACTIVIDADES COMPLEMENTARIAS E EXTRAESCOLARES PROGRAMADAS.

O alumnado de 3ºPMAR acudirá ás actividades programadas para o seu nivel co resto dos grupos do centro.
Ñ.
MECANISMOS DE REVISIÓN, AVALIACIÓN E MODIFICACIÓN DAS PROGRAMACIÓNS DIDÁCTICAS

Neste apartado preténdese a reflexión docente e a autoavaliación da realización e o desenvolvemento de programacións didácticas. Ao finalizar cada unidade didáctica propóñense unha secuencia de preguntas que nos permitan  avaliar o funcionamento do programado na aula e establecer estratexias de mellora para a propia unidade. 

Ademais diso servirémonos do proceso de avaliación que nos servirá para constatar o nivel de éxito á hora de acadar os obxectivos propostos. Será continuo e aberto e será esencial no proceso de autocorrección dunha programación que é susceptíbel de ser modificada a partir da experiencia real das aulas, o que redundará no seu valor formativo. Analizará as deficiencias e logros en todo o proceso de ensinanza-aprendizaxe e aportará instrumentos útiles para a mellora da dinámica educativa en todos os seus aspectos.

O proceso de avaliación deberá ser abordado en dous niveis complementarios:

a) A avaliación da programación en si, en tanto que instrumento pedagóxico.

Trátase de verificar se o dispositivo pedagóxico empregado é adecuado e cales son os aspectos en que se poderían presentar maiores conflitos: no nivel de profundidade dos contidos expostos en cada nivel educativo, na idoneidade da secuenciación dos mesmos, no nivel de complexidade dos mecanismos empregados no proceso de ensinanzaaprendizaxe: (sobre todo no emprego das TIC nos cursos máis baixos, nos que o nivel de competencia dixital dos/das alumnos/as é moi desigual), na efectividade das actividades e lecturas propostas, na idoneidade dos materiais curriculares empregados...

A través das reunións de departamento, iranse analizando estas cuestións e realizaranse as modificacións puntuais que se considere oportunas, neste mesmo curso sempre que for posíbel, ou tomarase nota delas para reformalas de cara a próximos cursos.

b) A avaliación da interactuación do alumnado coa programación. Trátase de avaliar o nivel de resposta do alumnado coa acción pedagóxica e a capacitación deste á hora de avanzar nas diferentes competencias educativas que poida integrar.

Competencia en comunicación lingüística: a observación das habilidades do

alumnado para empregar correctamente a linguaxe, tanto na comunicación oral como na escrita, saber interpretar mensaxes dunha certa complexidade e estar capacitado para emitir xuízos críticos, xerando ideas propias e adoptando decisións persoais.

Competencia dixital: as actividades realizadas con axuda das TICs contribuirán notablemente a desenvolver a capacidade do alumnado para obter e procesar información dos novos soportes informáticos, transmitila e transformala en coñecemento. A avaliación desta competencia será fundamental para a analizar eficacia pedagóxica destas estratexias.

Competencias sociais e cívicas: a participación activa do alumnado na aula, fisicamente ou a través da aula virtual, favorecerá a intercomunicación entre o alumnado en tarefas comúns, a capacidade para valorar tanto as opinións propias como as alleas e integralas de maneira coparticipativa nunha única dinámica de ensinanza-aprendizaxe.

Conciencia e expresións culturais: En boa parte, os contidos do currículo, fundamentalmente de literatura, abórdanse desde unha perspectiva interdisciplinar, vinculándose a outras expresións artísticas e culturais coas que mantén unha relación directa. Será importante avaliar a capacidade do alumnado para entender, a partir desa visión, o fenómeno da literatura como unha mostra artística integrada no conxunto das manifestacións culturais dunha sociedade determinada. Por outro lado, avaliarase a súa competencia para empregar os recursos propios da expresión literaria en traballos de creación que se irán propoñendo ao longo do curso.

Sentido de iniciativa e espírito emprendedor: a procura individual de información, a responsabilidade persoal á hora de discriminala, a capacidade para aportar iniciativas ao grupo, servirán para avaliar esta competencia, para analizar até que punto cada alumno/a é capaz de responder aos retos que se lle presentan á hora de tomar decisións que teñan repercusións na súa contorna pedagóxica (e por extensión, na súa vida).


Utilizaremos como ferramenta para a avaliación da programación didáctica no seu conxunto a que a seguir se inclúe. Poderíase realizar ao final de cada trimestre, para así poder recoller as melloras no seguinte
	
	
	
	

	ASPECTOS A

AVALIAR
	A DESTACAR
	A MELLORAR
	PROPOSTAS

MELLORA

PERSOAL

	Temporalización das unidades didácticas
	
	
	

	Desenvolvemento dos obxectivos didácticos
	
	
	

	Manexo dos contidos da unidade
	
	
	

	Descritores e desempeños competenciais
	
	
	

	Realización de tarefas
	
	
	

	Estratexias metodolóxicas seleccionadas
	
	
	

	Recursos
	
	
	

	Claridade nos criterios 
de avaliación
	
	
	

	Uso de diversas ferramentas de avaliación
	
	
	

	Portfolio de evidencias 
dos estándares de aprendizaxe
	
	
	

	Atención á diversidade
	
	
	

	Interdisciplinariedade
	
	
	


Asinan a presente programación os membros do departamento:

Antonio Eirís Pérez





Paula Gómez Gómez

Basilisa Pacoret Balsa 




Carmen Pensado Pereira

Mar Rodríguez Iglesias

(Xefa do departamento)

Carballo 15 de setembro de 2016

